
   Уйри йĕтем çинче çапатчĕç авăн 

хĕрарăмсем сулмаклă тăпачпа. 

Тар каснăран хуралнăччĕ, çĕр чавнăн, 

Пир кĕписем — йĕпеннĕччĕ лачкам.



Мĕскер кăна курмарĕ пирĕн ӳсĕм? 

Паян ун аллинче машшин улать. 

Çавах пуçри сайра вăрман пек çӳçĕм 

çитес çулсен усравĕнче юлать.



Ĕçри халпа çуралнă чи сулмаклă 

кĕлте, çĕмел сăмахсене чĕлхе

пăрахрĕ асăнма ĕмĕрлĕхе: 

асра вĕсен пĕлтерĕшĕ сăваплă.



Чĕре тесе, анне кĕтмен çĕртен 

машшин лартса паманшăн хĕпĕртем.

  